
	DATUM:                   TOT:
	TEMA/FOKUS/MODULE:                                                                                                                                 VOORBEELD

	TYDSDUUR: Lesplan vir een les:                    
	Lesplan vir ‘n reeks lesse: √ (Geïntegreerde taalaanbieding: 10 – 12  lesse; leerders moet toesprake lewer)


	LU
	ASSESSERINGSTANDAARDE
	AKTIWITEITE
	INHOUD (LEERFOKUS)

	1
	AS 1: Mondelinge kommunikasie vir sosiale 
          doeleindes:
	MONDELING EN STELWERK

1.  Voorbereiding vir ‘n kammavergade-

     ring in die klas:  

· gepaste prosedure 

· rol van voorsitter en sekretaris

· agenda en notule 

2.  Verduidelik die vereistes/formaat van

     die agenda en notule (voorbeelde)
3.  Groepwerk: groepe besluit waaroor

     hul vergadering sal gaan en berei die

     agenda voor

4.  Een of twee groepe kry die kans om

     hulle vergadering te hou – ander hou
     notule
5.  Korrigeer agendas en notules – gee

     finale produk van hoe dit móét wees

     (leerders kan dit as voorbeeld hou)
LEESBEGRIP

1.  Bestudeer enige geskrewe teks

2.  Beantwoord vrae oor die teks

MONDELING
1.  Verduidelik die vereistes vir ‘n goeie 
     voorbereide toespraak – gebruik die

     rubriek (leerders moet weet wat die 

     kriteria is waarvolgens hulle geasses-

     seer gaan word)

2.  Bepaal datums vir toesprake (eie on-

     derwerpe)
LEES/KYK(visuele geletterdheid) EN MONDELING

1.  Groepwerk: bestudeer verskillende

     tydskrifvoorblaaie  en –advertensies

     (verkieslik oorspronklike weergawes,

     in kleur)

2.  Beantwoord vrae oor die doel,

     teikengroep, kontekstuele leidrade,

     kleur, ontwerp, lettertipes en –grootte,

     opskrifte, ens. (Groepe gee hulle re-

     spons)

LETTERKUNDE  
1.  Behandel die gedig, Melkkantien 
2.  Beantwoord kontekstuele vrae

TAAL
(binne konteks van die gedig of ander tekste, ook handboek)
1.  Onderrig/hersien nuwe woorde:

· samestelling

· afleiding

· samestellende afleiding
2.  Onderrig/hersien byvoeglike naam-

     woorde en bywoorde:

· Trappe van vergelyking

· Intensiewe vorm

· Sinonieme

· Antonieme

· Deelwoorde as b.nwe. 
3.  Oefening in korrekte woordorde

4.  Onderrig/hersien ontkenning en oefen
     dit in

5.  Onderrig/hersien die korrekte gebruik 

     van leestekens (gedig as voorbeeld)

(vervolg)
(vervolg)

	MONDELING EN STELWERK

Kammavergadering: om ‘n vergadering vlot te laat verloop, is daar sekere prosedures wat gevolg moet word

Sleutelrolle in die vergadering: 

· Voorsitter – open die vergadering en verwelkom lede; beheer/lei dan die vergadering, bv. roep die vergadering tot orde as lede onderling gesels; hy verleen spreekbeurte; hy mag nie voorstelle indien nie 

· Sekretaris – beheer die administrasie van die vergadering, bv. stuur die agenda uit na alle lede en is verantwoordelik vir die notule

Vergaderingsprosedures:

1.   Opening en verwelkoming   2.   Vergadering word gekonstitueer – presen-sielys, kworum   3.   Personalia   4.   Sekretaris lees notule van die vorige ver-gadering   5.   Notule word goedgekeur, sake voortspruitend word aangeteken om later te bespreek   6.   (Indien nodig lees tesourier die finansiële verslag)   7.   Bespreek sake op die agenda en neem besluite daaroor (maak seker al-mal bly by die onderwerpe onder bespreking – op ‘n punt van orde)   8.   Mo-sies word onmiddellik gesekondeer om van krag te kan wees   9.   Gaan oor tot stemming, indien nodig   10.   Bepaal datum vir volgende vergadering      11.   Die vergadering verdaag   

Doel en vereistes/formaat van ‘n agenda: 

‘n Agenda is die sakelys van werksaamhede wat volgens ‘n bepaalde volg-orde op ‘n vergadering bespreek moet. Dis ‘n kort samevatting van wat op ‘n vergadering gedoen gaan word. Sekretaris stel dit op, in samewerking met die voorsitter. Dit moet vroegtydig aan lede gestuur word, sodat hulle kan voor-berei. Doel van agenda is om seker te maak dat alle belangrike sake be- spreek word. Dit gee dus orde aan die vergadering.  Dit moet kort, duidelik, spesifiek en ondubbelsinnig wees.

Doel en vereistes/formaat van die notule:
Die verkorte, geskrewe verslag van alles wat op die vergadering bespreek is. Moet nogtans so volledig as moontlik wees en ‘n getroue weergawe van wat gebeur het (dit hoef egter nie woordeliks afgeneem te word nie). ‘n Notule word gewoonlik in die teenwoordige tyd geskryf. Inhoud is belangrik:

1.   Opskrif – naam van die organisasie   2.   Aard van die vergadering   

3.   Dag, datum, tyd en plek   4.   Bywoningsregister (belangrik om kworum te bepaal) – dui volledig aan wie teenwoordig is; voorsitter se naam eerste, daarna in alfabetiese volgorde   5.   Verskonings vir afwesigheid – notuleer name   6.   Opening en verwelkoming (deur die voorsitter)   7.   Notule van vorige vergadering word gelees, goedgekeur en onderteken   8.   Sake uit die notule – vermeld belangrike sake voortspruitende uit die vorige notule  

 9.   Nuwe sake – belangrikste deel van die notule – moet saaklik, dog volledig uitgeskryf word   10.   Algemeen – ander nodige besprekingspunte   11.   Af-sluiting – tyd waarop die vergadering verdaag   12.   Laat plek waar voorsitter en sekretaris later kan teken

MONDELING

Veriestes vir ‘n goeie voorbereide toespraak (gebruik die rubriek):
· Navorsing en aanbieding – bewys dat verskillende bronne geraadpleeg is; gestruktureerde inhoud
· Beplanning en organisasie van inhoud – gepas vir doel en teikengroep; formaat; treffende inleiding; ontwikkeling van idees (inhoud); behou die fokus; samevattende slot
· Aanbiedingsvaardighede – toon, register, oogkontak, liggaamshouding, gebare; gebruik van notas, aldan nie (eie keuse)
· Kritiese taalbewustheid – woordeskat, “manipulerende” taal om gehoor te betrek; sensitief vir taal- en ander kwessies
· Keuse, ontwerp en gebruik van hulpmiddele (indien so verkies) – gepas vir die situasie en gehoor; dra by tot ‘n suksesvolle aanbieding (indien nie, moet dit liewer nie gebruik word nie)
LEES/KYK (visuele geletterdheid) EN MONDELING
Visuele geletterdheid – kommunikeer deur beelde en simbole – dis aanvul-lend tot LEES. Ons lei betekenis af deur illustrasies, klank, kleur, ontwerp en plasing te ontleed. Kan emosies vasvang en het invloed op kyker

Doel en teikengroep: bv. voorblad van ‘n tydskrif soos FINWEEK / TV-PLUS/ DE KAT / LANDBOUWEEKBLAD / HUISGENOOT; OF ‘n advertensie om die KNNK te adverteer, of sjokolade, of ‘n wasgoedversagmiddel – wie sal daarin belangstel, wat is die doel daarmee, ens.

Kleur: skep atmosfeer, bv. rooi dui op gevaar en wit op onskuld (belangrik: dit kan verskillende dinge in verskillende kulture beteken – wees dus sensitief) 

Lettertipes en lettergroottes: hoekom is party opskrifte in hoofletters en an-der nie? Watter is in hoofletters? 

Keuse van woorde: aspekte soos denotasie, konnotasie, emotiewe taal, ens.
Gebruik van leestekens: Uitroeptekens, vraagtekens, vreemde woorde in aanhalingstekens, ens. (gewoonlik met ‘n bepaalde doel)
Plasing, bv. van hooffoto’s, inlasfoto’s – inhoud daarvan

Afleiding van besonderhede (subjektief): konteks speel hier ‘n rol
· Sigsintuig staan voorop

· Visuele beelde of illustrasies sluit gewoonlik aan by die geskrewe woord
LETTERKUNDE

Die voorgeskrewe gedig: Melkkantien uit Versjoernaal. Gee aandag aan die volgende:
· Konteks: ‘n “outydse” koffiekroeg; sosio-ekonomiese dilemma van die tyd (Versjoernaal, p. 68 – 69)  
· Situasie of ruimte: kafee = kantien, maar hoekom melkkantien?
· Die gedig as ‘n sonnet – kenmerke: oktaaf – beskryf die situasie/ruimte; dan die sekstet – wending (hoe voldoen die gedig hieraan?)
· Inhoud: die vrou as sentrale figuur; beeld van die werkersklas; kontras met die ander kelnerinne; klasseverskil; opvoedingskwessie 

· Woordeskat – woordkeuse; baie beskrywende woorde (fokus op die uiterlike van die vrou); byvoeglike naamwoorde versterk die idee van hardheid en swaarkry, bv. verweer, afgesloof, stroef

· Beeldspraak en stylfigure, bv. vergelyking, kontras. Maak seker leer-ders verstáán die terminologie (moet dit in enige gedig kan herken)
· Strofe- en versreëlbou

· Punktuasie, bv. baie kommas, vraagteken, dubbelpunt

· Die spreker in die gedig – eers net ‘n waarnemer (ons leer die spreker se gedagtes ken, bv. spreker wonder wat maak die afgesloofde vrou tussen die jong, opgetooide kelnerinne?); word dan deelnemer as spreker met die vrou praat
· Hoekom die gebrekkige Afrikaans in die laaste versreël?
TAAL
Gebruik die gedig as teks of enige ander tekste

Onderrig/hersien nuwe woorde:
· Samestelling, bv. melk+kantien=melkkantien; tamatie+sap=tamatiesap;  soms met verbindingsklank, bv. werkersklas;  klasseverskil
· Afleiding: deur agtervoegsels, bv. tandeloos; powerheid; vriendelikheid; of deur voorvoegsels, bv.  onvriendelik; wanidee; misdaad
· Samestellende afleiding: dik+vel+lig = dikvellig; lig+sin+nig = ligsinnig

Onderrig/hersien byvoeglike naamwoorde en bywoorde:
Byvoeglike naamwoorde beskryf die selfstandige naamwoorde, bv. dis ‘n jong kelnerin wat my bedien; sy stoot die vaal haartoutjies terug; verrimpelde gelaat (gesig)

Bywoorde beskryf (o.a.) die werkwoord (aksie), bv.  sy vat die glas lomp; sy glimlag vriendelik; sy praat stadig; hy loop vinnig 

· Trappe van vergelyking, bv. Die vrou is ouer as die ander kelnerinne; my glas raak al leër; sy lyk die moegste van almal, want sy werk die hardste (vestig aandag op “geleiers” soos “die”, “as” en “al”)
· Intensiewe vorm, bv. bloedrooi kneukels; yskoue tamatiesap; stokou man; beeldskone vrou; dolleë glas; hardloop blitsvinnig; praat kliphard

· Sinonieme (dieselfde betekenis), bv. lomp=onhandig; stroef = hard; power = swak
· Antonieme (teenoorgestelde betekenis), bv. jong meisies = ou vrou; vol glas = leë glas; harde gesig = sagte gesig
· Deelwoorde as b.nwe. en bywoorde: Deelwoorde word afgelei van werkwoorde en tree dan op as ander woordsoorte, bv. glimmende meubels (van die werkwoord glim); laggende meisie (van die werkwoord lag); afgesloofde vrou (van die werkwoord afsloof); verweerde mens/meubels (van die werkwoord verweer); opgetooide kelnerinne (van die werkwoord optooi) (Let veral op na spelling en woorde wat as één woord geskryf word)
Onderrig/hersien ander taalaspekte en oefen dit in:

· Oefening in woordorde, bv. Dalk kan sy my help = Sy kan my dalk help; Vir soveel powerheid is daar geen troos nie = Daar is geen troos vir soveel powerheid nie; 
· Oefening in ontkenning bv. Daar is nog koeldrank in my glas = Daar is nie meer koeldrank in my glas nie; Iemand het my al bedien = Niemand het my nog bedien nie; Kan jy my dalk help? = Kan jy my nie dalk help nie?; Gooi nog koeldrank in = Moenie nog koeldrank ingooi nie
· Leestekens: Vraagteken, bv. Wat soek sy hier? (begin met ‘n vraagwoord) of Kan jy my help? (begin met die werkwoord) Onthou die vraagteken! Dubbelpunt: ter toeligting, bv. Let op na die volgende: …..; of saam met die direkte rede (soos in die gedig, al is daar nie “ “ nie). Komma (baie voorbeelde in die gedig), bv. vervang “en” in ‘n reeks s.nwe., b.nwe en werkwoorde in ‘n sin; na ja/nee in die direkte rede (Ja, net om die hoek); voor/na ‘n aanspreekvorm , bv. Piet, wil jy saamgaan? OF Kan ek u help, Mevrou?; tussen twee gesegdes (werkwoorde), bv. Die hande wat die bottel vashou, is hard en skurf ;en voor sekere voegwoorde, bv. Sy is moeg, maar sy glimlag nog vriendelik; Sy moet lang ure werk, want sy het die geld nodig


	$$
	· deel idees met mekaar
	
	

	
	· neem deel aan formele vergadering
	
	

	
	AS 2: Beplan vir mondelinge aanbieding:
	
	

	
	· doen navorsing oor ‘n onderwerp
	
	

	
	· organiseer inligting
	
	

	
	· kies gepaste formaat, woordeskat en taal
	
	

	
	· berei effektiewe inleiding en slot voor
	
	

	
	· sluit gepaste hulpmiddels in (eie keuse)
	
	

	
	AS 3: Lewer mondelinge aanbieding:
	
	

	
	· gebruik retoriese middels, bv. pouses
	
	

	
	· gebruik toon, oogkontak, ens. korrek
	
	

	
	AS 4: Kritiese bewustheid van taal in monde- 

          linge situasies:
	
	

	
	· gebruik gepaste styl volgens doel, teikengroep en konteks – vergadering en toespraak
	
	

	2
	AS 1: Lees vir begrip en waardering:
	
	

	
	· lees/kyk volgens doel en opdrag
	
	

	
	· lei betekenis af deur kennis van konteks-tuele leidrade, kleur, ontwerp, plasing 
	
	

	
	AS 2: Evalueer geskrewe en visuele tekste:
	
	

	
	· vind toepaslike inligting in tekste
	
	

	
	· impak van figuurlike en retoriese taal- en literêre stylmiddels
	
	

	
	· interpreteer grafiese tekste – advertensies 
	
	

	
	· persoonlike respons op tekste
	
	

	
	AS 4: Betekenis deur interaksie met tekste:
	
	

	
	transaksionele en kreatiewe tekste – tydskrif- voorblaaie en -advertensies
	
	

	
	· impak van tegnieke soos die gebruik van lettertipe, -grootte, hoof- en onderskrifte
	
	

	
	literêre tekste – poësie 
	
	

	
	· agtergrond – verband met tema
	
	

	
	· woordkeuse, stylfigure, beeldspraak – betekenis
	
	

	
	· versreël- en strofebou, rym, punktuasie – betekenis
	
	

	3
	AS 1: Beplan die skryfproses volgens doel,

          teikengroep en konteks:
	
	

	
	· vereistes – agenda en notule
	
	

	
	· spesifieke doel – inlig, beskryf
	
	

	
	· tekssoort –  feitelik, transaksioneel
	
	

	
	· gepaste styl en formaat
	
	

	
	· selekteer en organiseer toepaslike inligting
	
	

	
	· ontwikkel en organiseer idees - samehang
	
	

	
	AS 2: Eerste weergawe:
	
	

	
	· transaksionele styl en formaat
	
	

	
	· sinssoorte, -lengtes, -strukture vir effek
	
	

	
	AS 3: Bied finale produk aan:
	
	

	
	· verander waar nodig
	
	

	
	· proeflees en redigeer – finale produk 
	
	

	
	· gepaste aanbiedingswyse – funksionele agenda en notule
	
	

	4
	AS 1: Betekenis van woorde:
	
	

	
	· gebruik woordeboeke vir die naslaan van betekenis, spelling en vir navorsing
	
	

	
	· nuwe woorde – afleiding, samestelling en samestellende afleiding
	
	

	
	AS 2: Goed gestruktureerde sinne:
	
	

	
	· woordsoorte – byvoeglike naamwoorde en bywoorde
	
	

	
	· deelwoorde
	
	

	
	· ontkenning
	
	

	
	· woordorde
	
	

	
	· punktuasie
	
	

	
	(vervolg)

	1   √
	2   √
	3
	4   √
	5   √

	OU
	8
	9   √
	10   √

	FORMELE

ASSESSERING
	INFORMELE ASSESSERING
	BRONNE
	INTEGRASIE

(met ander vakke)
	VERRYKING

	Produk
	Metode
	Instrument
	Leesbegripoefening
	Goeie voorbeeld van agenda en notule (indien nie in handboek)
	Geskiedenis
	Tuiswerk:

	Voorbereide toe-spraak
	Onderwyser
	Rubriek
	Kontekstuele vrae – gedig 
	‘n Wye verskeidenheid tydskrif-advertensies
	Lewensoriëntering
	Taaloefening(e)

	
	
	
	Agenda en notule
	Rubrieke
	Sake van die dag/tyd
	(eie of uit die handboek)

	 TAAK 8
	
	
	
	Versjoernaal
	
	

	
	
	
	
	Taalhandboek en/of eie mate-riaal
	Teksgebonde
	

	Datum:

